
MUGA GOTORTUA NAFARROAKO PIRINIOETAN 
	Tokia:                   Bera 
Modalitatea:      Oroimen historikoa berreskuratzea
Xedea:                 Nafarroako Pirinioetako bunkerrak berreskuratzea
Egunak:                Abuztuaren 1etik 15era
Adina:                  18-24 urte
Plazak:                  25 
Esparrua:             Autonomikoa

Hizkuntza:           Gaztelania 


Tokia mendien artean dago, Bera udalerrian, Nafarroako iparraldean, Frantziako mugaren ondoan. Harana jauregi, baso, mendi eta baserriz betea dago, tartean Baroja familiaren jaiotetxea (Itzea). Handik gertu daude Urdazubiko eta Zugarramurdiko leizeak, Amaiurko gaztelua, Bera, Lesaka, Doneztebe eta abar. Oso gertu daude, halaber, Donostia, Biarritz edo Hendaiako hondartzak.

Argibide gehiago hemen: http://www.baztan-bidasoa.com/eu/bidasoaren-herrialdea/ 
	AUZOLANDEGIAN EGIN BEHARREKO LANAK 


Nafarroako Pirinioetan, mugatik metro gutxi batzuetara, Bera udalerrian, larre, baso eta mendi artean, iraganeko hormigoizko bunker batzuk daude ezkutuan. 1930eko hamarkadaren amaieratik eta 40ko eta 50eko hamarkadetan zehar eraiki ziren eta diktadura frankistak Frantziaren eta Espainiaren arteko muga itxi eta gotortzeko ahalegin handiak egin zituela agerian uzten dute; izan ere, milaka bunker eta egitura militar (10.000 baino gehiago) eraiki zituzten Pirinio osoan. 
Obra handia izan bazen ere, ia ezezaguna da gaur egun, eta horregatik, egitura horietako batzuk berreskuratu eta garbitzeak aukera ematen die bisitariei eta inguruko biztanleei iragan berri baina askotan ezkutu horretara gerturatzeko.
Auzolandegien bidez gotorleku horietako bat garbitu, berreskuratu eta dokumentatu nahi da. Gotorleku hori mendian induskatutako galeria batek osatzen du, eta galeria hori alde batetik bestera zeharkatuz gero, behaketa postu bat ikusten ahal dugu, Gartzin tontorretik 360 graduko panoramika duen aginte postu gotortu batekin. Gainera, Okalarreko bentatik eta hurbileko Kataliñeneko preso esparruko barrakoien aurrietatik bertara joateko bidea ere egokituko da.  Gotorleku horien guztien eraikuntzari buruzko azalpenekin, garai hartako dokumentazioarekin, erregistro arkeologikoaren oinarrizko ideiekin eta bisitaldiekin osatuko da lana.
Natura irekian eginen da lana eta, beraz, Pirinioetako ibarretako freskotasunean gozatzen ahalko da landa eremu horretaz guztiaz. Bertan, parte-hartzaileek aukera izanen dute Bidasoko eta Baztango herrietako kaleetan udan izaten den animazioaz gozatzeko, libre daudenean. Halaber, aisialdi jarduera osagarriak ere antolatuko dira.

	JARDUERA OSAGARRIAK ETA OLGETARAKO JARDUERAK


Animazio taldeak jolas eta aisialdi jarduerak proposatuko ditu, parte-hartzaileek ingurua ezagutu eta aisialdiaz goza dezaten.
Kirol jarduerak (mendi ibilaldiak, etab.) eta jarduera kulturalak (bisita gidatuak eta txangoak inguruko lekuetara) eginen dituzte.
Jarduera horiek guztiak arratsalde eta asteburuetan eginen dira, eta taldeko pertsona guztiek hartuko dute parte.
Jardueren programa aurrerago zehaztuko da. 
Egin klik hemen iaz boluntariotza esparruan egindako jardueren laburpen bideoa ikusi nahi baduzu.
	EKIPAMENDU GOMENDAGARRIA


	· Lo zakua, nahi izanez gero bakarrik (badaude maindireak)
· Burkoa (behar baduzu bakarrik)
· Nork bere burua garbiketa artikuluak
· Dutxarako eta igerilekurako eskuoihalak
· Euritarako eta hotzerako jantziak
· Mendian ibiltzeko eta kirola egiteko oinetakoak


	· Eguzkirako txapela edo kapela
· Eguzkitik babesteko krema
· Eguzkitako betaurrekoak
· Bainujantzia
· Txankletak
· Txangoetarako motxila txikia


	BEHARREZKO DOKUMENTAZIOA


· NANa
· Norbanakoaren osasun txartela 
· Nahitaezko ziurtagiri medikoa dieta berezien, gaixotasunen edo alergien kasuan (jarduerara eramateaz gain, posta elektroniko bidez aurreratu camposdetrabajo@navarra.es helbidera idatzita).
	ZENBATEKOA


Prezioa: 110 €-an ondoko banketxean sartzeko

Jabeak: Nafarroako Gobernua

Entitatea: CAIXA
Kontu korrontea: ES46 2100 3693 2222 0037 4160

GARRANTZITSUA:  Dirua sartzean parte-hartzailearen  izena eta abizenak adierazi behar dira. “CV FRONTERA FORTIFICADA EN EL PIRINEO NAVARRO” kontzeptua jarri.

Diru itzulpena: Nafarroako Komunitateak itzulpenak onartuko ditu bakarrik antolatzen duen entitateak jardueraren suspentsioa egiten duenean
	AUZOLANDEGIAREN ETA OSTATUAREN KOKAPENA


Kokapena: 
Bidasoan dago Bera, zehazki, Iruñetik iparraldera 65 kilometrora.
Kokapena Google Earth-en
Latitudea: 43°18'13.07"N 
Longitudea:  1°40'47.31"W
https://goo.gl/maps/U7VXy4zGsVckM7486    
Ostatua: 
Baztango Gazte Aterpetxean hartuko dute ostatua parte-hartzaileek, jarduera eginen den lekutik 30 bat kilometrora. 
Uharte auzoa z. g., Lekaroz (31795) 
Telefono zenbakia: +34 948 581804
Webgunea: https://bit.ly/2UoEAxE   
	TOPAGUNEA


Iruñeko autobus geltokiko kafetegia (Yanguas y Miranda kalea 2, Iruñea [31003])
Eguna: 2020/08/01, 19:00. Antolatzaileek autobus bat jarriko diete parte-hartzaileei ostatura –Lekarozera– joateko; jarduera eginen duten lekutik kilometro gutxira izanen dute ostatua.
Adierazitako orduan ezin duenak Nafarroako Gazteriaren Institutuari jakinarazi beharko dio.
	AUZOLANDEGIAREN AMAIERA


Abuztuaren 15ean amaituko da auzolandegia. Goizeko 10:00etan, gosaldu eta guztia txukun utzi ondoren, Iruñeko autobus geltokira autobusez eramanen dituzte parte-hartzaileak.
	ASEGURUA


Gazte bakoitzak bere osasun txartel indibiduala edota Europako osasun txartela ekarri beharko du auzolandegira.
	HARREMANETARAKO DATUAK


Nafarroako Gazteriaren Institutua: 

Helbide elektronikoa: camposdetrabajo@navarra.es
Jaiegun eta igandeetan: Tel.: 112 (SOS Nafarroa, esan Nafarroako Gazteriaren Institutuarekin jartzeko).
Baztango Gazteen Aterpetxea, Lekarozen: +34 948 581847 avbaztan@navarra.es






















